
ᐅᐣᑌᕆᐅ ᐊᐢᑭᔾ ᐅᐡᑫᓇᑯᑕᐤ ᐅᒧᓇᐃᑫᐧᐃ ᐊᐸᑎᓯᐧᐃ ᐃᑕᐢᑯᓂᑫᐧᐃᐣ ᑭᐢᑎᓇᐨ ᐅ ᐅᓇᔓᐧᐁᐧᐃᐣ ᐧᑲᔭᐢᐠ 
ᓀᐢᑕ ᑭᒋ ᑕᐱᑕᐅᓇᐧᑲᐠ ᓀᐢᑕ ᑕᔑᓀ ᑭᒋ ᐱᒪᑎᓯᒪᑲᐠ ᐊᐸᑎᓯᐧᐃᐣ ᑫ ᐧᐃᒋᐃᑯᒋᐠ ᒥᓯᐧᐁ ᐅᐣᑌᕆᐅ 
ᐊᐢᑭᓂᐤ ᑲ ᑕᔑᑲᑐᑕᑭᐠ. 
 
ᐅᑕ ᑲᓇᑕ ᐊᐢᑭᐠ ᒪᐧᐊᐨ ᒥᐢᑕᐃ ᑲ ᐅᔑᑕᒋᐠ ᐊᓂᐃ ᑫᐧᑲᓇ ᑲ ᐅᑎᓂᑲᑌᑭ ᐊᐢᑭᐠ ᐅᒪ ᐅᐣᑌᕆᐅ ᐊᐢᑭᔾ 
ᐊᐧᐊᓯᑌ ᔕᐣᐧᑫᐡ ᐅᔑᑕᒧᒪᑲᐣ ᒥᓯᐧᐁᐢᑲᒥᑲᐠ 2007 ᑲ ᐱᐳᐠ ᐧᐊᔦᐡ ᐃᓂᑯᐠ ᔓᓂᔭ ᒥᑕᑕᐟ ᒥᓇ ᓂᐧᓴᐢ ᐱᓕᔭᐣ 
ᐃᓂᑯᐠ ᔓᓂᔭᐣ. ᐅᒪ ᐊᐸᑎᓯᐧᐃᐣ ᐊᐸᒋᐁᐧᐊᐠ ᒥᑕᑕᐧᑕ ᑭᒋ ᒥᑕᑐᒥᑕᓇ ᐅᑕ ᐅᐣᑌᕆᐅ ᐊᐢᑭᐠ ᑲ ᑕᔑᑫᓂᒋ 
ᑭᒋᐧᐁ ᓀᐢᑕ ᐁᑲ ᓀᐢᑕ ᑕᐟᑐ ᑕᐧᐊᐢᑌᐤ ᐸᑭᑎᓇᒪᑫᐧᐊᐠ ᐅᑎᓯᐧᐃᓂᓂᐤ ᐊᐧᐊᓯᑌ ᐊᐱᑕᐤ ᐊᐧᐊᓯᑌ ᐃᐢᐱ 
ᑯᑕᑭᔭᐠ ᐊᐸᑎᓯᐧᐃᓂᑫᒋᐠ. ᑕᐟᑐ ᐱᐳᐣ ᒧᓇᐃᑫᐧᐃᐣ ᑲᑦᐸᓂᐧᐊᐠ ᐸᑭᑎᓀᐧᐊᐠ ᐧᐊᔦᐡ ᐯᔭᐧᑲ ᐱᓕᔭᐣ ᔓᓂᔭᓇ 
ᐅᑕ ᐅᐣᑌᕆᐅ ᐊᐢᑭᐠ ᐅᑕᒋᐅᐧᐃᐧᐃᓂ ᓀᐢᑕ ᐧᐃᒋᐧᑕᐧᐊᐠ ᐊᐧᐊᓯᑌ ᒥᔭᐧᑲ ᑭᒋ ᒥᑕᑐᒥᑕᓇ ᐃᑕᐧᐃᓂᐠ 
ᐱᑦᐸᓂᑕᒪᓱᐧᐃᓇ.   
     
ᒥᐢᑕᐃ ᐅᒋᐸᓂᐤ ᒧᓇᐃᑫᐧᐃ ᐊᐸᑎᓯᐧᐃᐣ ᐅᓴᑦ ᐊᓂᐃ ᐅᑕ ᐱᐢᑭᑕᐢᑲᒥᑲᐠ ᑭᐧᐁᑎᓄᐠ ᓀᐢᑕ ᑫᔑᐧᐊᐠ ᑭᒋ 
ᐃᑕᐧᐃᓂᐠ ᓀᐢᑕ ᐃᓂᓂᐧᐃ ᐃᑕᐧᐃᓂᐠ. ᐅᐣᑌᕆᐅ ᑭᐢᑎᓇᐨ ᐧᐃᑕ ᐃᑐᑕᐧᒪᐠ ᐅᒪ ᑫ ᐅᒋ ᐧᐃᒋᐃᑯᓇᓂᐧᐊᓂᓂᐠ 
ᑭᒋ ᐅᔑᑕᓂᐧᐊᐠ ᑕᔑᓀ ᑭᒋ ᐱᒧᑌᒪᑲᐠ ᑕᔑᓀ ᑫ ᐅᒋ ᐧᐃᒋᐃᑯᓇᓂᐧᐊᐠ ᐅᑕ ᐱᐢᑭᑕᐢᑲᒥᑲᐠ ᓀᐢᑕ ᐊᓂᐃ 
ᓇᓇᑲᐤ ᐃᑕᐧᐃᓇ. 
 
ᐁ ᐧᐃᒋᑲᑌᐠ ᐅᒪ ᐅᐣᑌᕆᐅ ᑭᒋ ᑭᐧᐁᑎᓄᐠ ᑲ ᐅᓇᐸᒋᑲᑌᐠ ᐅᑊᐸᐢᑯᐧᐃ ᐱᓯᑦ 14, 2008 ᑭᒋ ᐅᑭᒪᐤ ᑕᓪᑎᐣ 
ᒥᐠᑭᐣᑎ ᐁᐧᑲᓂ ᑲ ᐃᐧᑌᐟ ᐅᐣᑌᕆᐅ ᑭᒋ ᐅᐡᑫᓇᑯᑕᐟ ᑲ ᐃᑐᑕᑭᐠ ᒧᓇᐃᑫᐧᐃ ᑲᑦᐸᓂᐧᐊᐠ ᐁ ᑎᐸᐢᐧᑲᐊᑭᐠ 
ᐊᐢᑭᓂᐤ ᓀᐢᑕ ᐃᐢᐱ ᑲ ᓄᒋᑕᒋᐠ ᐊᓂᐃ ᑲ ᒧᓇᐊᑭᐠ ᐧᐊᓯᑌ ᑭᒋ ᑭᐢᑌᓂᒥᒋᐠ ᐊᓂᑭ ᑎᐱᓇᐧᐁ ᑲ 
ᑎᐯᐣᑕᑭᐠ ᐅᐟ ᐊᐢᑭᐧᐊᐤ ᓀᐢᑕ ᐃᓂᓂᐧᐃ ᐃᑕᐧᐃᓇ. 
 
ᐅᐣᑌᕆᐅ ᑕᐧᐯᑕᐧᒪᐠ ᑭᒋ ᓇᑕᐧᐃ ᒥᐢᑭᑲᑌᐠ ᓀᐢᑕ ᒧᓇᐃᑲᓂᐧᐊᐠ ᐸᑎᒪ ᐱᑯ ᑲ ᐃᐡᐧᑲ ᐊᔭᒥᐃᒋᐠ ᓀᐢᑕ 
ᓇᐁᓂᑕᒧᐃᒋᐠ ᐃᓂᓂᐧᐊᐠ ᐅᐟ ᐃᑕᐧᐃᓂᐧᐊᐠ ᐁᐧᑲᓂ ᑲ ᐃᐧᑌᐟ. 
   
ᑭᒋ ᐅᑭᒪᐤ ᓀᐢᑕ ᑭ ᐃᐧᑌᐤ ᐊᓂᒪ ᑲ ᐃᔑ ᑯᒋᑕᓂᐧᐊᐠ ᑭᒋ ᑭᐧᐁᑎᓄᐠ ᓀᐢᑕ ᒥᓯᑌᐢᑲᒥᐠ ᐅᑕ 
ᐱᐢᑭᑕᐢᑲᒥᑲᐟ ᐁᐧᑲᓂ ᐧᐊᐃᑐᒋᑲᑌᐠ ᑭᒋ ᒥᐢᑭᑲᑌᐠ ᑫ ᐃᔑ ᑕᐱᑕᐅᐸᓂᐠ ᐁ ᓇᓇᑲᒋᑕᓂᐧᐊᐠ ᐊᐢᑭᔾ ᓀᐢᑕ 
ᐁ ᐊᐸᑎᓯᑲᒋᑲᑌᐠ.   
   
ᐁ ᐅᐡᑫᓇᑯᑕᓂᐧᐊᐠ ᐅᒪ ᒧᓇᐃᑫᐧᐃ ᐃᑕᐢᑯᓂᑫᐧᐃᐣ ᐅᐣᑌᕆᐅ ᐊᐢᑭᔾ ᑭᐢᑎᓇᐨ ᑕ ᐃᑐᑕᐧᒪᐠ ᑭᒋ 
ᐅᐡᑫᓇᑯᑕᓂᐧᐊᐠ ᑲ ᐃᑐᒋᑲᑌᐠ ᐁ ᒧᓇᐃᑲᑌᐠ ᐊᐢᑭᔾ ᑭᒋ ᐅᒋ ᐧᐃᒋᐧᑕᓂᐧᐊᐠ ᐅᒪ ᑲ ᒥᐧᓇᔑᐠ ᓀᐢᑕ ᒥᓇ 
ᐱᒪᑎᓯᒪᑲᐠ ᐊᐸᑎᓯᐧᐃᐣ. ᐁ ᐅᐡᑫᓇᑯᑕᓂᐧᐊᐠ ᒧᓇᐃᑫᐧᐃ ᐃᑕᐢᑯᓂᑫᐧᐃᐣ ᓀᐢᑕ ᑕ ᐅᒋᐸᓂᐤ ᑲ ᐣᑕᐧᐁᓂᑕᐧᑲᐠ 
ᑭᐢᑎᓇᐨ ᐧᑲᔭᐢᐠ ᑭᒋ ᐊᔭᒥᐃᐟ ᓀᐢᑕ ᓇᐁᓂᑕᒧᐃᒋᐠ ᐃᓂᓂᐧᐊᐠ ᓀᐢᑕ ᐊᐱᑕ ᐧᐁᒥᐢᑎᑯᔑ ᐃᑕᐧᐃᓇ.   
 
ᐅᒪ ᑲ ᐧᐃ ᐅᐡᑫᓇᑯᑕᓂᐧᐊᐠ ᑕ ᐅᒋᐸᓂᐤ ᑲ ᐃᔑ ᐸᑭᑎᓂᑎᓱᒪᑲᐠ ᑲ ᐧᐃᑕᒧᒪᑲᐠ ᐅᐣᑌᕆᐅ ᒪᓇᐃᑫᐧᐃ 
ᐊᐸᑎᓯᐧᐃᐣ ᐧᐊᑐᒋᑲᑌᐠ ᓀᐢᑕ ᑲ ᐃᔑ ᐊᑐᐢᑲᓂᐧᐊᐠ ᓀᐢᑕ ᐧᐃᑕᒪᑫᐧᐃᓇ ᑲ ᑭ ᒪᐧᐊᑐᓂᑲᑌᑭ ᐃᐢᐱ ᑲ ᑭ 
ᐊᔭᒥᓇᓂᐧᐊᐠ ᓀᐢᑕ ᑲ ᑭ ᐃᐧᑕᓂᐧᐊᐠ ᐊᔑᐨ ᑕᔑᓀ ᑲ ᐊᔭᒥᐃᒋᐠ ᐃᓂᓂᐧᐊᐠ ᐊᓂᐃ ᐅᒋ ᒧᓇᐃᑫᐧᐃ 
ᐊᐃᑐᑕᒧᐧᐃᓇ ᓀᐢᑕ ᐊᓂᒪ ᐸᐧᑲᑕᐢᑲᒥᑯ ᐊᓂᒪ ᐅᒋ ᑲ ᐃᔑᓇᐧᑲᐠ ᐧᐊᑭᑕᐢᑲᒥᐠ ᓀᐢᑕ ᒧᓇᐃᑫᐧᐃ 
ᒥᓂᑯᓯᐧᐃᓇ ᑫᐧᑲᓇ ᑲ ᒪᒧᐢᑭᐸᓂᑭ ᓀᐢᑕ ᐁ ᐊᓂᒧᒋᑲᑌᑭ ᐁ ᐧᐃ ᐊᑎ ᐊᑐᐢᑲᒋᑲᑌᐠ ᐅᓇᐸᑕᒧᐧᐃᐣ 
ᐊᐸᑎᓯᐧᐃᐣ ᐅᒋ ᐅᑕ ᑭᐧᐁᑎᓄᐠ ᐅᐣᑌᕆᐅ. 
 



ᑭᒋ ᐅᑭᒪᐤ ᑕᐧᐯᑕᑦ ᓂᔭᐧᓇᔦᐠ ᑭᒋᐧᐁ ᐅᓇᔓᐧᐁᐧᐃᓂᐠ ᐃᑌᑫ ᑫᐧᑲᓇ ᑫ ᐊᓂᒧᒋᑲᑌᑭ ᐅᒪ ᐁ ᑲᓇᐧᐊᐸᒋᑲᑌᐠ 
ᐅᐣᑌᕆᐅ ᐊᐢᑭᐠ ᒧᓇᐃᑫᐧᐃ ᐃᑕᐢᑯᓂᑫᐧᐃᐣ: 
 
1. ᑲ ᐃᑐᒋᑲᑌᐠ ᑫ ᐅᑎᓂᑲᑌᑭ ᐊᐢᑭᐠ ᑲ ᐃᑕᐧᑲᑭ ᓀᐢᑕ ᐧᐊ ᐊᐸᑎᓯᒋᑲᑌᐠ  

ᑭᒋ ᐊᑎᓂᑲᑌᐠ ᑲ ᐃᑐᒋᑲᑌᐠ ᐁ ᓄᒋᑕᓂᐧᐊᑭ ᐊᓂᐃ ᐊᐢᑭᐠ ᑲ ᐃᑕᐧᑲᑭ ᓀᐢᑕ ᒧᔕᐠ ᑭᒋ ᐱᑎᐧᑲᓂᐧᐊᐠ 
ᑭᐢᑎᓇᐨ ᐧᑲᔭᐢᐠ ᑭᒋ ᐃᑐᒋᑲᐠ ᐧᐊ ᐊᐸᑎᓯᓇᓂᐧᐊᐠ ᓀᐢᑕ ᐁ ᒪᒥᑐᓀᓂᒋᑲᑌᐠ ᐊᓂᑭ ᑯᑕᑭᔭᐠ ᐁᔑ 
ᒧᐡᑌᔦᓂᑕᑭᐠ ᐊᔑᐨ ᐃᓂᓂᐧᐊᐠ ᐅᐟ ᐃᑕᐧᐃᓂᐧᐊᐠ ᐁ ᐃᔑ ᐊᔭᒥᑐᑕᑭᐠ ᓀᐢᑕ ᐊᓂᑭ ᑎᐱᓇᐧᐁ ᑲ 
ᑎᐯᐣᑕᑭᐠ ᐅᐟ ᐊᐢᑭᐧᐊᐤ ᐁᔑ ᐊᓂᒧᑕᑭᐠ. 
 

2. ᐃᓂᓂᐧᐃ ᒥᓂᑯᓯᐧᐃᓇ ᓀᐢᑕ ᐁᔑ ᐊᔑᒋᐸᓂᒋᐠ ᒧᓇᐃᑫᐧᐃ ᐊᐸᑎᓯᐧᐃᓂᐠ  
ᑫ ᑭ ᐃᑐᒋᑲᑌᐠ ᐁ ᐊᔭᒥᐃᒋᐠ ᓀᐢᑕ ᑫ ᐃᔑ ᓇᐁᓂᑕᒧᐃᒋᐠ ᐊᓂᐃ ᓇᓇᑲᐤ ᑲ ᐃᐢᐱᒐᑭ ᐁ 
ᒧᓇᐃᑲᑌᑭ ᐊᓂᐃ ᑫᐧᑲᓇ ᐊᐢᑭᐠ ᑲ ᐅᒋᐸᓂᑭ ᑫ ᐃᑐᑕᑯᐟ ᐃᓂᓂᐤ ᐅᒥᓂᑯᓯᐧᐃᓇ ᓀᐢᑕ ᐅᐟ 
ᐊᔓᑕᒪᑫᐧᐃ ᒥᓂᑯᓯᐧᐃᓂᐧᐊᐤ ᐅᒋ. 
 

3. ᐃᑕᔓᐧᐁᐧᐃᓇ ᐃᐢᐱ ᑲ ᒧᓇᐃᑲᓂᐧᐊᐠ ᑭᒋ ᐅᑭᒪᐧᐃ ᐊᐢᑭᐠ  
ᑫ ᑭ ᐃᑐᒋᑲᑌᐠ ᐁ ᐅᓇᔓᐧᐊᒋᑲᑌᑭ ᒧᓇᐃᑫᐧᐃ ᐊᐸᑎᓯᐧᐃᓇ ᐊᔑᒋᐨ ᐁ ᐊᔭᒥᒋᐠ ᓀᐢᑕ ᐁ 
ᓇᐁᓂᑕᒧᐃᒋᐠ ᐃᓂᓂᐧᐃ ᐃᑕᐧᐃᓇ. 
 

4. ᐊᐢᑭᔾ ᐁ ᐅᓇᐸᒋᑲᑌᐠ ᐁ ᐊᐸᒋᑕᓂᐧᐊᐠ ᐅᐣᑌᕆᐅ ᐊᐢᑭᐠ ᑭᒋ ᑭᐧᐁᑎᓄᐠ  
ᑫ ᐃᑐᒋᑲᑌᐠ ᐃᐢᐱ ᑲ ᐣᑕᐧᐁᓂᑕᐧᑲᑭ ᐅᐡᑭ ᒧᓇᐃᑫᐧᐃᓇ ᐊᐸᑎᓯᐧᐃᓇ ᐊᐣᑕ ᑭᒋᐧᐁ ᑭᐧᐁᑎᓄᐠ ᑲ 
ᐣᑕᐧᐁᓂᑕᐧᑲᑭ ᐃᑕᐧᐃᓂ ᐅᓇᐸᑕᒧᐧᐃᓇ ᑲ ᐃᓇᐸᑕᐠ ᐊᐢᑭ ᑲ ᐃᔑ ᐧᐃᒋᐧᑕᒋᐠ ᑫᔑᐧᐊᐠ ᑲ ᐃᑕᒋᐠ 
ᐃᓂᓂᐧᐊᐠ. 
 

5. ᑎᐱᓇᐧᐁ ᒥᓂᑯᓯᐧᐃᓇ ᓀᐢᑕ ᐊᓂᐃ ᑯᑕᑭᔭ ᑫᐧᐃᓇ ᒧᓇᐃᑫᐧᐃ ᐊᐸᑎᓯᐧᐃᓂᐠ ᐊᓂᐃ 
ᒥᓂᑯᓯᐧᐃᓇ ᐊᐢᑭᐠ ᑲ ᐃᑕᐧᑲᑭ ᑫᐧᑲᓇ ᑲ ᒧᓇᐃᑲᑌᑭ ᓀᐢᑕ ᐧᐊᑭᑕᐢᑲᒥᐠ ᒥᓂᑯᐧᐃᓇ  
ᑫ ᐃᑐᒋᑲᑌᐠ ᑭᒋ ᐊᓂᒧᒋᑲᑌᑭ ᐊᓂᐃ ᒥᓂᑯᓯᐧᐃ ᐊᐢᑭᐠ ᑫᐧᑲᓇ ᑲ ᐃᑕᐧᑲᑭ ᓀᐢᑕ ᐧᐊᑭᑕᐢᑲᒥᑲᐠ 
ᒥᓂᑯᓯᐧᐃᓇ ᑫᐧᑲᓇ ᑲ ᒧᐢᑭᐸᓂᑭ ᐊᓂᑭ ᐅᒋ. 

 
 

ᑕᐣᑌ ᑫ ᐅᒋ ᐊᔑᒋᔭᐣ 
 
ᑭᒋ ᐅᑭᒪᐤ ᑭᐧᐁᑎᓄᐠ ᐊᐸᑎᓯᐧᐃᐣ ᓀᐢᑕ ᓀᓇᐃᑫᐧᐃᓂᐠ ᑕ ᓂᑲᓂᐧᐃᑕᐤ ᐁ ᐊᔭᒥᓇᓂᐧᐊᐠ ᐊᐣᑕ ᑎᒥᐣᐢ (ᐅᑊᐸᐅᐧᐃ ᐱᓯᑦ 
11), ᓀᐢᑕ ᓴᐟᐯᕆ ᐃᑕᐧᐃᓂᐠ (ᐅᑊᐸᐅᐧᐃ ᐱᓯᑦ 13), ᓀᐢᑕ ᑕᐣᑐᕐ ᐯ ᐃᑕᐧᐃᓂᐠ (ᐅᑊᐸᐅᐧᐃ ᐱᓯᑦ 18), ᑭᓂᐢᑕᐣ 
ᐃᑕᐧᐃᓂᐠ (ᐅᑊᐸᐅᐧᐃ ᐱᓯᑦ 28) ᓀᐢᑕ ᑐᐧᕋᐣᑐ ᑭᒋ ᐃᑕᐧᐃᓂᐠ (ᐧᐁᐁᐤ ᐱᓯᐧᒪ 8). ᐃᑕᐱᐠ ᐅᑕ 
www.ontario.ca/miningact ᐊᐧᐊᓯᑌ ᐧᐃᑕᒪᑫᐧᐃᓇ ᐊᓂᐃ ᓇᑭᐡᑲᑐᐧᐃᓇ ᐅᒋ. 
 
ᑭᒋ ᐅᑭᒪᐤ ᑕ ᐊᔭᒥᐁᐤ ᐃᓂᓂᐧᐊᐠ ᓀᐢᑕ ᐊᐱᑕᐤ ᐧᐁᒥᐢᑎᑯᔑᐧᐃ ᐃᓂᓂᐧᐃ ᐃᑕᐧᐃᓇ ᒋᑭ ᐊᔭᒥᒋᐠ ᐊᐣᑕ 
ᓇᑭᐡᑲᑐᐧᐃᓂᐠ ᐃᓂᓂᐧᐊᐠ ᓀᐢᑕ ᐊᐱᑕᐤ ᐧᐁᒥᐢᑎᑯᔑᑲᓂᐠ ᑲ ᓂᑲᓂᓯᓂᒋ ᓀᐢᑕ ᒪᒪᐧᐃ ᐧᐃᒋᐃᑐᐧᐃᓇ. ᒥᓇ ᒪᑲ ᐣᑲ 
ᐸᑭᑎᓀᓇᐣ ᒪᓯᓇᐃᑲᓇ ᑫ ᐅᒋ ᐊᔭᒥᓇᓂᐧᐊᐠ ᐊᓂᐃ ᒥᓯᐧᐁ ᐃᓂᓂᐧᐃ ᒪᒪᐧᐃ ᐧᐃᒋᐃᑐᐧᐃᓇ ᐅᑕ ᐱᐢᑭᑕᐢᑲᒥᑲᐠ ᓀᐢᑕ 
ᐯᐡᑭᐡ ᐧᐃᑯᒥᑐᐧᐃ ᒪᓯᓇᐃᑲᓇ ᑫ ᐅᒋ ᐊᔭᒥᓇᓂᐧᐊᐠ. ᓇᑭᐡᑲᑐᐧᐃᓇ ᑫᒋᐧᐁ ᐊᓂᒪ ᑲ ᒧᓇᐃᑫᒋᐠ ᓀᐢᑕ ᑯᑕᑭᔭᐠ ᑲ 
ᐊᔭᔑᒋᐠ ᑲ ᓇᑭᐡᑲᐧᐊᑲᓂᐧᐃᐧᐊᐠ ᐊᐣᑕ ᓇᓇᑲᐤ ᐃᑕᐧᐃᓇ ᐅᑕ ᐅᐣᑌᕆᐅ.   
 
ᓀᐢᑕ ᑲ ᑭ ᓇᐡᐧᑫᐧᐊᔑᑕᐣ ᐊᓂᒪ ᒪᓯᓇᐃᑲᐣ ᐊᐣᑕ ᐸᐧᑲᑕᐡᑲᒥᐠ ᐁᔑ ᑎᐯᐣᑕᐧᑲᐠ ᓀᐢᑕ ᐱᑯ ᐅᑕ ᐃᔑ ᒪᓯᓇᐃᑫᔦᐧᑫ 
miningact@ontario.ca.  ᒪᓯᓇᐃᑲᓇ ᑕᑭ ᐸᑭᑎᓂᑲᑌᐧᐊ ᓀᐢᑕ ᐃᔑᑎᔕᐃᑲᑌᐧᐊ ᐅᑕ ᑭᒋ ᐅᑭᒪᐤ ᑭᐧᐁᑎᓄᐠ 
ᐊᐸᑎᓯᐧᐃᐣ ᓀᐢᑕ ᒧᓇᐃᑫᐧᐃᓂᐠ: 
Ministry of Northern Development and Mines 
99 Wellesley Street West, Room 5630 
Toronto, Ontario M7A 1W3 
 
ᒥᓯᐧᐁ ᑲ ᐧᐃ ᐃᐧᑕᓂᐧᐊᐠ ᐃᔑᑎᔕᐃᑲᑌᐧᐊ ᐧᐸᒪᔑ ᐅᐱᒪᐊᒧᐧᐃ ᐱᓯᑦ 15. ᓂ ᑲ ᐱᑎᐧᑲᑕᓇᐣ ᐅᓇᔓᐧᐁᐧᐃᐣ ᒥᓇ ᐅᒪ ᑫ 
ᐊᑎ ᐊᐸᐃᑲᑌᐠ ᐅᓇᔓᐧᐁᐧᐃᑲᒥᐠ ᓀᐢᑕ ᑭᔕᐢᐱᐣ ᔕᐳᐸᓂᑫ ᐅᐡᑭ ᐃᑕᔓᐧᐁᐧᐃᓇ ᑕ ᐱᒧᑌᒪᑲᐧᓇ ᒥᓇ ᐅᒪ ᑫᐊᑎ ᐱᐳᐠ. 


